
УВОДЗІНЫ. Педагагічная тэхналогія -
сродак аптымізацыі працэсу адукацыі 

Ііаняцце "педагагічная тэхналогія" ўзнікла ў 60-я гг. XX ст. у ЗША 
і спачатку адносілася толькі да выкарыстання ў навучальным працэсе 
ТЭХІІІЧНЫХ сродкаў навучання альбо камп'ютэраў як сродку павышэн-
ня яго якасці. ГІачынаючы з 70-х гг. сутнасць трактовак педагагічнай 
тэхналогіі змянілася. Так, згодна з міжнародным штогоднікам патэх-
налогіі адукацыі і навучання 1978/79 (Лондан, Ныо-Йорк, 1978) "мэта 
тэхналогіі - высветліць прынцыпы і распрацаваць прыёмы аптыміза-
цыі адукацыйнага працэсу шляхам аналізу фактараў, якія павышаюць 
адукацыйную эфектыўнасць, шляхам канструявання і ўжывання пры-
ёмаў і матэрыялаў, а таксама шляхам адзнакі ўжываемых метадаў". 
Гэтае палажэнне знайшло адлюстраванне і ў азначэнні ІОНЭСКА: 
"ГІедагагічная тэхналогія - гэта сістэмны метад стварэння, прымянен-
ня і вызначэння ўсяго працэсу выкладання і засваення ведаў з улікам 
тэхнічных і чалавечых рэсурсаў і іх узаемадзеяння, якія ставяць сваёй 
задачай аптымізацыю форм адукацыі". 

У айчыннай педагагічнай навуцы ў разуменні тэрміна "педагагіч-
ная тэхналогія" існуюць вялікія розначытанні (Б. Т. Ліхачоў, I. П. Вол-
каў, В. М. Манахаў і інш.). Аднак, у адрозненні ад замежнай педагогікі, 
гэта паняцце ўключае не толькі працэс навучання, але і выхавання. 

Мы прытрымліваемся пункту гледжання расійскага вучонага 
М. В. Кларына', які лічыць, што тэхналогія азначае сістэмную сукуп-
насць і парадак функцыянавання ўсіх асобасных, інструментальных і 
метадалагічных сродкаў, якія выкарыстоўваюцца для дасягнення пе-
дагагічных мэтаў. Блізкі да яго беларускі педагог С. С. Кашлеў, які 
лічыць, што педагагічная тэхналогія ёсць сукупнасць спосабаў (мета-
даў, прыёмаў, аперацый) педагагічнага ўзаемадзеяння. Менавіта яны 

' Кларш, М. В. Педагогнческая технологня в учебном процессе. М., 1989. 

